
BAHAWASANYA NEGARA KITA MALAYSIA

Mendukung cita-cita hendak mencapai perpaduan yang lebih erat dalam kalangan seluruh
masyarakatnya;

Memelihara cara hidup demokrasi;

Mencipta satu masyarakat yang adil di mana kemakmuran negara akan dapat dinikmati secara
adil dan saksama;

Menjamin satu cara liberal terhadap tradisi-tradisi kebudayaannya yang kaya dan berbagai corak;
dan

Membina satu masyarakat progresif yang akan menggunakan sains dan teknologi moden;
MAKA KAMI RAKYAT MALAYSIA

Berikrar akan menumpukan seluruh tenaga dan usaha kami untuk mencapai cita-cita tersebut
berdasarkan prinsip-prinsip berikut:

KEPERCAYAAN KEPADA TUHAN

KESETIAAN KEPADA RAJA DAN
NEGARA

KELUHURAN PERLEMBAGAAN

KEDAULATAN UNDANG-UNDANG

KESOPANAN DAN KESUSILAAN

Edisi Ogos 2023

neioval Tewa
HKHM 2023

‘Tekad Perpaduan Penuhi Harapan’ dipilih sebagai tema Sambutan Hari

Kebangsaan Hari Malaysia (HKHM) 2023. Tema ini mendasari TEKAD pemimpin
bersama rakyat bagi memastikan Malaysia sebagai sebuah negara bangsa yang
mempunyai semangat PERPADUAN yang tinggi, bersatu-padu, aman dan

sejahtera.

HARAPAN Malaysia MADANI adalah PERPADUAN sebagai kunci utama bagi
memastikan rakyat mengecapi segala bentuk kemajuan serta kemodenan yang
berteraskan kemampanan budaya bangsa, berdaya cipta, keyakinan,

kesejahteraan, hormat menghormati dan ihsan.

HKHM 2023

Logo Malaysia MADANI dijadikan sebagi logo rasmi HKHM pada tahun ini kerana

reka bentuk logo ini yang berteraskan Malaysia MADANI dan menghasilkan corak
simbolik tangan yang sedang diangkat, untuk melafazkan ikrar rukun Negara'.

$
Logo ini mengandungi warna-warna asas Jalur Gemilang yang bertepatan

dengan maksud tema yang dipilih pada tahun ini.

Edisi Ogos 2023

MALAYSIA
MADANI

TEKAD PERPADUAN PENUHI HARAPAN

Jalur:
Melambangkan lima jari dengan jalur merah dan putih merupakan
simbolisme kepada Rukun Negara yang mendasari ideologi Malaysia.

Bulatan:
Dalam lingkungan warna biru melambangkan permuafakatan dan
perpaduan dalam kalangan rakyat.

Bintang:
Berbucu 14 melambangkan perpaduan dalam kalangan 13 buah negeri
dan Wilayah Persekutuan (Kuala Lumpur, Putrajoya dan Labuan)

Bulan Sabit:
Melambangkan simbol agama Islam sebagai agama Persekutuan.

Warna Kuning:
Pada anak bulan dan bintang itu adalah tanda negara ini dinaungi
oleh Raja Berpelembagaan.

Warna Merah:
Adalah tanda semangat jati diri rakyat Malaysia yaong mendukung
semangat yang membara.

Warna Biru:
Mendasari apresiasi jalinan budaya perpaduan nasional masyarakat
Malaysia yang berbilang kaum.

Warna Hitam:

Keyakinan rakyat terhadap kemajuan kehidupan dalam citra Malaysia
yang unik.

Warna Putih:

Tanda keikhlasan dan keamanan sebuah negara yang merdeka.

Edisi Ogos 2023

Takkan Pernah Ku Jauh,
Sentiasaku Teguh, -
Pertahankan Tanah Airku,
Panas Hujan Ku Tempuh,
Penuhi Harapanku,

Negaraku Gagah Bersatu,

Tekad Perpaduan Penuhi Harapan,
Cintai Malaysia,

Demi Malaysia,

Laungkan Bersama,

Cintai Malaysia,

Walau Berbeza Warna,

Kita Semua Sama,

Bersatu Kita Takkan Goyah,
Negaraku Madani,
Perpaduan Di Hati,

Selamanya Ku Malaysia.

Lagu : Tekad Perpaduan Penuhi Harapan
Penyanyi : Khai Bahar & Aina Abdul
Lirik dan Lagu : Affan Mazlan

Gubahan : Datuk Mokhzani Ismail

LAWATAN KERJA YB TIMBALAN MENTERI PENGANGKUTAN
MALAYSIA KE TERMINAL PENUMPANG DAN JETI FERI
KUALA PERLIS DAN KUALA KEDAH

1 Ogos 2023 - YB Datuk Haji Hasbi bin
Habibollah, Timbalan Menteri Pengangkutan
Malaysia telah meluangkan masa bagi membuat
lowatan kerja ke Terminal Feri dan Jefi
Penumpang Kuala Perlis dan Kuala Kedah. YBrs.
Kapten Abdul Samad bin Saik, Timbalan Ketua
Pengarah Laut (Operasi) telah mengiringi YB
Datuk Haji Hasbi sepanjang lawatan kerja ke

Kuala Perlis dan Kuala Kedah.

YB Datuk Haji Hasbi telah disambut oleh Encik
Muhammad Shuhaimi bin Abd Rahman, Timbalan
Pengarah Laut Wilayah Jabatan Laut Malaysia
(JLM) bersama-sama pegawai dari Pejabat Laut
Kuala Perlis dan telah diberi taklimat oleh Encik
Mohamad Nazim Kamil, Ketua Pejabat Kuala
Perlis berkenaan pengoperasian terminal feri,
isu-isu  semasa  dan  juga  keperluan

penambahbaikan di terminal feri tersebut.

YB Datuk Haji Hasbi kemudiannya melawat ke
Terminal Feri dan Jeti Penumpang Kuala Kedah
dan Puan Halimatun Saadiah binti Kamih, Ketua
Pejabat Laut Kuala Kedah telah menyampaikan
taklimat ringkas berkenaan projek meroboh,
membina dan menaik taraf terminal dan jeti
penumpang serta jeti roro yang bakal
diloksanakan dalam masa terdekat. YB Datuk
Haji Hasbi berkesempatan untuk melawat di
tapak Jeti Kargo Kuala Kedah bagi melihat
sendiri keadaan serta mendapatkan gambaran
lebih jelas berkenaan pengoperasian jeti roro

setelah siap nanti.

Turut bersama dalam lawatan kerja ini ialah YBrs.
Kapten Abdul Samad bin Saik, Timbalan Ketua
Pengarah Laut (Operasi), Encik Shuhaimi bin Rahman,
Timbalan  Pengarah  Laut  Wilayah Utara, Puan
Halimatun Saadiah binti Kamih, Ketua Pejabat Laut
Kuala Kedah, Encik Mohamad Nazim Kamil, Ketua

Pejabat Laut Kuala Perlis dan Encik Azwari Bin Ismail,

Ketua Unit Pembangunan JLM.

Edisi Ogos 2023

MALAYSIA BENTANG INISIATIF

PENGGUNAAN KALKULATOR KARBON SESSION A1 e S e
KOMPREHENSIF KURANGKAN B4 @
PELEPASAN GAS RUMAH HIJAU DARI " =
KAPAL MELALUI SELAT MELAKA TS SEREET. EDRERS. Semmen

10gos 2023 - En Mohd Tarmizi bin Osman, pegawai
kanan Jabatan Laut Malaysia (JLM) membentangkan
inisiatif Negara mengurangkan pelepasan Gas
Rumah Hijau (GHG) dari kapal yang melalui Selat
Meloka dengan pembangunan Kalkulator Karbon

Komprehensif, selaras dengan strategi International
Maritime Organization (IMO) 2023 yang telah
diterima pakai oleh Malaysia sebagai Ahli Maijlis

IMO semasa mesyuarat sesi ke-80 Marine
Environment Protection Committee (MEPC 80) pada
3 - 7 Julai 2023 lalu. Usaha Malaysia ini dibentang
semasa hari ke - 2 Forum Kerjasama ke - 14, yang
berlangsung pada 1 Ogos 2023 di Singapura dan
Malaysia  komited untuk mengurangkan kadar

pelepasan keseluruhan GHG dari kesemua sektor

sebanyak 45% menjelang tahun 2030 ketimbang
tahap pada tahun 2005.

™, MALAYSIA LAPOR KEJAYAAN KERJA
CO-OPERATION UKUR HIDROGRAFI BERSAMA FASA 2
F“UH_' DI SELAT MELAKA DAN SELAT

SINGAPURA SIAP SEPENUHNYA

1 Ogos 2023 - YBrs. Kapten Mohamad Halim bin
Ahmed, Ketua Pengarah Laut Malaysia mengakhiri
penyertaan Malaysia semasa Forum Kerjasama Ke -
14 dengan pembentangan En Muhammad Zuhdi bin
Yakof, pegawai kanan JLM mengenai status kerja
ukur hidrografi fizikal fasa 2 laluan pelayaran di
Selat Melaka dan Selat Singapura yang dimulakan
pada tahun 2018 dan telah siap sepenuhnya dengan
Carta Navigasi Elektronik Selat Melaka dan Selat

u-!TRII:'DUGT‘ON,.E;S o Singapura telah disiarkan pada bulan Julai 2023.

~

- -
pa Jont Hydiograpns
“yais of Malgcca and

~
e 1 Hasil akhir kerjasama 3 Negara Pesisir Malaysia -
‘_J:D‘r '55'3 was compieled 1

Indonesia - Singapura ini akan dibentang semasa
ASEAN  Hydrographic  Survey Workshop pada
September 2023 di Indonesia sebagai satu projek
Mekanisma  Kerjasama  dalam  Keselamatan

Pelayaran dan Perlindungan Alam Sekitar di Selat

Melaka dan Selat Singapura yang berjaya.

Edisi Ogos 2023 07

THE 14TH CO-OPERATION FORUM

Ist August - We are thrilled to welcome close to 200
delegates from over 60 countries and organizations as
we kick off the 14th Co-operation Forum (CF). Running
from July 3lst to August Ist, 2023, the CF is a key platform
for the littoral States of the Straits of Malacca and
Singapore  (SOMS), user States, industry, and
stakeholders to engage in information exchange and

discussions pertaining to the Straits.

InterestingFact: The SOMS is one of the world's busiest
and most critical shipping lanes. The navigational safety
and environmental protection of the Straits rely on
regional cooperation, with the CF playing a central role
in fostering this collaboration. The CF is one of the three
pillars of the Co-operative Mechanism on Safety of
Navigation and Environmental Protection in the SOMS,
alongside the Project Coordination Committee and the
Aids to Navigation Fund. These three pillars, combined
with the collective efforts of the littoral States, user
States, and industry partners, help ensure the safety,
openness, and cleanliness of the SOMS for maritime

trade.

This year's forum will discuss topics impacting shipping
including maritime autonomous surface ships, maritime
decarbonization, ballast water management, and oil spill
management. We look forward to fruitful discussions that
will further enhance the safety of navigation and

environmental protection in the SOMS!

INSTITUT LATIHAN PENGANGKUTAN

LAUT CAWANGAN KUALA BARAM,
DIBAWAH RMK-12

1 Ogos 2023 - YBrs. Puan Rahidah binti Mohd, Timbalan
Setiausaha Bahagian  Pembangunan, Kementerian
Pengangkutan Malaysia telah meluangkan masa bagi
membuat lawatan pemantauan bagi projek menaik taraf
dan memulihara kemudahan dan Infrastruktur Institut
Latihan Pengangkutan Laut (MATRAIN) Cawangan Kuala
Baram, Miri, Sarawak dibawah RMK-12. Turut hadir
mengiringi lawatan adaloh Puan Rahayu binti Rajali -
MATRAIN,
Pembangunan Ibu Pejabat Laut (IPL), serta pegawai-
pegawai MATRAIN.

Pendaftar Penolong  Pengarah  Unit

Jabatan  Kerja  Raya  (JKR)  Sarawak  telah
dipertanggungjawabkan sebagai agensi pelaksana bagi
projek Menaik Taraf Dan Memulihara Kemudahan Dan
Infrastruktur  Institut  Latihan  Pengangkutan  Laut
(MATRAIN) Cawangan Kuala Baram, Miri, Sarawak
dibawah pakej Rancangan Malaysia Ke-12 (RMK-12).
Objektif projek yang telah diluluskan oleh Kementerian
Pengangkutan  Malaysia  (MOT) ini adalah  bagi
menyediakan prasaran yang kondusif untuk latihan
dalam melahirkan modal insan yang produktif serta

berdaya saing dan memastikan MATRAIN Cawangan
Kuala Baram dapat mencapai Pelan Strategik JLM (2019-

2023), Wawasan Kemakmuran Bersama 2030, dan Dasar
Pengangkutan Negara (2019-2030).

Edisi Ogos 2023

https://www.facebook.com/hashtag/soms?__eep__=6&__cft__%5b0%5d=AZUYJDh-WmxUJcx1qOqGC776s45u8AcNjQfRkPxiIV_yVUcAyU1qp7BKHKgu09VLM1XztK69jCOOPU9sJbga1I-QfGdR3xhh5-qHantrwB2Un5jz1IE7uwV6bvAaF_rm17JWJGS62lUwl9lpkEOVz8d2nI5Rp_IZ6HErZV8QVuMRoMtI60gl5NQbe9g4Qf6WKKm38xATifqtt2FmsNWbIAWn4YTPg4KJyhVRsQOrAlxTMGtDi3YMyOCkbTvtWQ6AhRf3_4513p7nvv4D7jbAb_YFO-kDc_weHjUdUnpTgsFJyg&__tn__=*NK-y-R
https://www.facebook.com/hashtag/soms?__eep__=6&__cft__%5b0%5d=AZUYJDh-WmxUJcx1qOqGC776s45u8AcNjQfRkPxiIV_yVUcAyU1qp7BKHKgu09VLM1XztK69jCOOPU9sJbga1I-QfGdR3xhh5-qHantrwB2Un5jz1IE7uwV6bvAaF_rm17JWJGS62lUwl9lpkEOVz8d2nI5Rp_IZ6HErZV8QVuMRoMtI60gl5NQbe9g4Qf6WKKm38xATifqtt2FmsNWbIAWn4YTPg4KJyhVRsQOrAlxTMGtDi3YMyOCkbTvtWQ6AhRf3_4513p7nvv4D7jbAb_YFO-kDc_weHjUdUnpTgsFJyg&__tn__=*NK-y-R
https://www.facebook.com/hashtag/interestingfact?__eep__=6&__cft__%5b0%5d=AZUYJDh-WmxUJcx1qOqGC776s45u8AcNjQfRkPxiIV_yVUcAyU1qp7BKHKgu09VLM1XztK69jCOOPU9sJbga1I-QfGdR3xhh5-qHantrwB2Un5jz1IE7uwV6bvAaF_rm17JWJGS62lUwl9lpkEOVz8d2nI5Rp_IZ6HErZV8QVuMRoMtI60gl5NQbe9g4Qf6WKKm38xATifqtt2FmsNWbIAWn4YTPg4KJyhVRsQOrAlxTMGtDi3YMyOCkbTvtWQ6AhRf3_4513p7nvv4D7jbAb_YFO-kDc_weHjUdUnpTgsFJyg&__tn__=*NK-y-R
https://www.facebook.com/hashtag/safety?__eep__=6&__cft__%5b0%5d=AZUYJDh-WmxUJcx1qOqGC776s45u8AcNjQfRkPxiIV_yVUcAyU1qp7BKHKgu09VLM1XztK69jCOOPU9sJbga1I-QfGdR3xhh5-qHantrwB2Un5jz1IE7uwV6bvAaF_rm17JWJGS62lUwl9lpkEOVz8d2nI5Rp_IZ6HErZV8QVuMRoMtI60gl5NQbe9g4Qf6WKKm38xATifqtt2FmsNWbIAWn4YTPg4KJyhVRsQOrAlxTMGtDi3YMyOCkbTvtWQ6AhRf3_4513p7nvv4D7jbAb_YFO-kDc_weHjUdUnpTgsFJyg&__tn__=*NK-y-R
https://www.facebook.com/hashtag/environmental?__eep__=6&__cft__%5b0%5d=AZUYJDh-WmxUJcx1qOqGC776s45u8AcNjQfRkPxiIV_yVUcAyU1qp7BKHKgu09VLM1XztK69jCOOPU9sJbga1I-QfGdR3xhh5-qHantrwB2Un5jz1IE7uwV6bvAaF_rm17JWJGS62lUwl9lpkEOVz8d2nI5Rp_IZ6HErZV8QVuMRoMtI60gl5NQbe9g4Qf6WKKm38xATifqtt2FmsNWbIAWn4YTPg4KJyhVRsQOrAlxTMGtDi3YMyOCkbTvtWQ6AhRf3_4513p7nvv4D7jbAb_YFO-kDc_weHjUdUnpTgsFJyg&__tn__=*NK-y-R
https://www.facebook.com/hashtag/environmental?__eep__=6&__cft__%5b0%5d=AZUYJDh-WmxUJcx1qOqGC776s45u8AcNjQfRkPxiIV_yVUcAyU1qp7BKHKgu09VLM1XztK69jCOOPU9sJbga1I-QfGdR3xhh5-qHantrwB2Un5jz1IE7uwV6bvAaF_rm17JWJGS62lUwl9lpkEOVz8d2nI5Rp_IZ6HErZV8QVuMRoMtI60gl5NQbe9g4Qf6WKKm38xATifqtt2FmsNWbIAWn4YTPg4KJyhVRsQOrAlxTMGtDi3YMyOCkbTvtWQ6AhRf3_4513p7nvv4D7jbAb_YFO-kDc_weHjUdUnpTgsFJyg&__tn__=*NK-y-R
https://www.facebook.com/hashtag/autonomous?__eep__=6&__cft__%5b0%5d=AZUYJDh-WmxUJcx1qOqGC776s45u8AcNjQfRkPxiIV_yVUcAyU1qp7BKHKgu09VLM1XztK69jCOOPU9sJbga1I-QfGdR3xhh5-qHantrwB2Un5jz1IE7uwV6bvAaF_rm17JWJGS62lUwl9lpkEOVz8d2nI5Rp_IZ6HErZV8QVuMRoMtI60gl5NQbe9g4Qf6WKKm38xATifqtt2FmsNWbIAWn4YTPg4KJyhVRsQOrAlxTMGtDi3YMyOCkbTvtWQ6AhRf3_4513p7nvv4D7jbAb_YFO-kDc_weHjUdUnpTgsFJyg&__tn__=*NK-y-R
https://www.facebook.com/hashtag/decarbonisation?__eep__=6&__cft__%5b0%5d=AZUYJDh-WmxUJcx1qOqGC776s45u8AcNjQfRkPxiIV_yVUcAyU1qp7BKHKgu09VLM1XztK69jCOOPU9sJbga1I-QfGdR3xhh5-qHantrwB2Un5jz1IE7uwV6bvAaF_rm17JWJGS62lUwl9lpkEOVz8d2nI5Rp_IZ6HErZV8QVuMRoMtI60gl5NQbe9g4Qf6WKKm38xATifqtt2FmsNWbIAWn4YTPg4KJyhVRsQOrAlxTMGtDi3YMyOCkbTvtWQ6AhRf3_4513p7nvv4D7jbAb_YFO-kDc_weHjUdUnpTgsFJyg&__tn__=*NK-y-R

MESYUARAT KUMPULAN PAKAR
TEKNIKAL BAGI KESELAMATAN
PELAYARAN DI SELAT MELAKA DAN
SELAT SINGAPURA - CADANGAN
MALAYSIA DISOKONG PENUH

3 Ogos 2023 - YBrs Kapten Abdul Samad bin
Shaik Osman, Timbalan Ketua Pengarah Laut
Malaysia (Operasi) mengetuai delegasi Malaysia
ke Mesyuarat di atas pada 2 - 3 Ogos 2023 di
Singapura dimana cadangan Malaysia supaya
risiko terkini keselamatan pelayaran melibatkan
kapal kontena dan kapal lain yang semakin
banyak melalui Selat Melaka dan Selat Singapura
dikaji lebih mendalam disokong penuh oleh
Indonesia dan Singapura. Selain pegawai kanan
JLM, delegasi Malaysia turut dianggotai pegawai
kanan Lembaga Pelabuhan Johor, Lembaga
Pelabuhan Kelang, Institut  Maritim  Malaysia,
Jabatan Peguam Negara dan Pusat Hidrografi

Nasional.

MESYUARAT JAWATANKUASA
KOORDINASI PROJEK KE-14,
MALAYSIA TERAJUI KAJIAN HADAPI
INSIDEN KONTENA JATUH LAUT

4 Ogos 2023 - YBrs. Kapten Abdul Samad bin
Shaik Osman, Timbalan Ketua Pengarah Laut
Malaysia (Operasi) yang juga merupakan Ketua
Delegasi Malaysia telah memilih En Mohd Hisham
bin Rubani, pegawai kanan JLM untuk menerajui
Kajian  insiden yang  boleh  menjejaskan
keselamatan pelayaran ini yang telah sebulat
suara dipilih oleh ketiga - tiga Negara Pesisir
Malaysia - Indonesia - Singapura sebagai Projek
Ke - 15 semasa Mesyuarat pada 4 Ogos 2023 di
atas. Malaysia menjemput pakar - pakar industri
perkapalan dan navigasi, Negara Pesisir, Negara
Pengguna dan pihak berkepentingan di Selat
Melaka dan Selat Singapura untuk turut sama
menyumbang  kepakaran dan  sumber bagi
menjayakan kajian ini.

Edisi Ogos 2023

MESYUARAT JAWATANKUASA
KERJASAMA KERJA (JKK) JLM-APMM
NEGERI SARAWAK

4 Ogos 2023 - Jabatan Laut Malaysia (JLM) Wilayah
Sarawak dan APMM Negeri Sarawak mengadakan
Mesyuarat  Jawatankuasa Kerjasama JLM-APMM
NEGERI Sarawak kali ini dihoskan oleh APMM Negeri
Sarawak di Kompleks Maritim Tun Abang Salahuddin

(KOMTAS) dipengerusikan secara bersama oleh
Laksamana Pertama Maritim Zin Azman Bin Md Yunus
selaku Pengarah Maritim Negeri Sarawak dan Tuan
Mohamad Marzuki bin Brahim, Pengarah Laut Wilayah

Sarawak.

Pelbagai usul diutarakan daripada Pengarah-
pengarah zon maritim dan pegawai pelabuhan di
peringkat bahagion di Sarawak dibincangkan di
dalam Mesyuarat ini. Antaranya dari sudut kerjasama
penguatkuasaan bersepadu, pertukaran maklumat

Jlatihan, dasar kabotaj dan kerjasama dalam bidang

pengurusan pencemaran tumpahan minyak di laut.

SAMBUTAN BULAN KEMERDEKAAN
DAN PEMANTAPAN MODAL INSAN
MADANI PERINGKAT JABATAN LAUT
MALAYSIA WILAYAH TENGAH

5 Ogos 2023 - Sambutan yang diadakan ini sungguh
bermakna, dimulai dengan sesi Pelepasan Merdeka
Fun Walk, di mana warga Jabatan dan ahli keluarga
berjalan  bersama-sama  sambil  menghayati

semangat kebebasan dan kebersamaan.

Yang Berusaha Tuan Haji Baharuddin Bin Zakaria,
Pengarah Jabatan Laut Wilayah Tengah telah
menyampaikan satu amanat ringkas yang memberi
inspirasi  untuk memantapkan peranan  hadirin
sebagai insan madani. Aktiviti team-building turut
dianjurkan  dalam usaha memupuk semangat
kerjasama dan kebersamaan di antara warga
Jabatan.  Pelbagai  permainan  dan  cabaran

dijalankan, mencetuskan gelak tawa dan keceriaan

di kalangan staf dan kakitangan.

Edisi Ogos 2023 '|O

KONTINJEN SUKAN JABATAN LAUT
MALAYSIA (JLM) MENYERTAI SUKAN
INTER-AGENSI KEMENTERIAN
PENGANGKUTAN MALAYSIA 2023

6 Ogos 2023 - Kontinjen Sukan JLM memberi saingan
sihat menyertai tujuh (7) pertandingan sukan MOT
Games 23 . JLM menyokong penuh aspirasi ANMS
dalam kalangan warganya dengan meningkatkan
pembudayaan  kesihatan  serentak  mengukuhkan

hubungan erat bersama agensi-agensi lain di bawah
MOT.

Sebanyak 18 agensi bersaing dalam pertandingan
sukan ini. Gabungan Kontinjen Sukan JLM melalui lbu
Pejabat Laut bersama Kelab-Kelab Sukan Wilayah JLM
telah berjaya meraih satu (1) pingat emas dan satu (1)
gangsa; dalam acara Golf dan Dart. JLM dinobatkan

kedudukan ke-4 secara keseluruhan  mengikut

perkiraan mata pingat dan pencapaian.

PROGRAM TANGGUNGJAWAB
SOSIAL KORPORAT(CSR)-
MANGROVE CARE 2023
DI TAMAN NEGARA TG. PIAI

7 Ogos 2023 - Sukacita dimaklumkan bahawa JLM Wilayah
Selatan telah dengan jayanya menghadiri program
tersebut. Seramai 4 orang para pegawai Jabatan telah

hadir atas jemputan daripada Lembaga Pelabuhan Johor
(LPJ).

Program yang di bawah teras "Restoration of Environment'
merupakan inisiatif LPJ menerusi LPJ CARES berhasrat
memastikan kelestarian hutan paya bakau termasuklah
pelbagai spesis akuatik dapat perhatian untuk dipelihara
dan pulihara demi kebaikan bersama.

YBrs. Khairil Azizie bin Che Mat selaku wakil rasmi YBrs.
Pengarah Laut Wilayah Selatan telah hadir sebagai tanda
sokongan dan komitmen Jabatan dalam menyokong
program CSR yang memberi impak terutamanya kepada
penduduk setempat.

IMSAS : INTERNATIONAL MARITIME
ORGANIZATION (IMO) MEMBER STATE
AUDIT SCHEME - MALAYSIA BUAT
PERSEDIAAN RAPI

10 Ogos 2023 - En Khairil Azizie bin Che Mat,
Timbalan ~ Pengarah  Laut  Wilayah  Selatan
(Pengurusan) mengetuai Pasukan Audit Dalam
IMSAS  Kementerian  Pengangkutan  Malaysia
loksana  mock audit IMSAS ke atas Jabatan
Meteorologi  Malaysia  (METMalaysia) sebagai
persediaan audit sebenar IMSAS Malaysia dari IMO
pada 2 - 11 September 2023 bulan hadapan. Turut
hadir adalah Encik Lim Ze Hui, Timbalan Ketua
Pengarah (Operasi) METMalaysia dan En Bianus
Muyou,  Ketua  Unit  IMSAS  Kementerian

Pengangkutan Malaysia bersama pegawai kanan

masing - masing.

RAIKAN WORLD MARINE AIDS TO
NAVIGATION (WATON) DAY
PERINGKAT KEBANGSAAN 19 - 20
OGOS 2023

13 Ogos 2023 - En Ariff Ariza bin Abd Aziz, Pn Nor
Bahirah binti Muhd Razali dan En Md Rizal bin Yusof
- pegawai-pegawai kanan JLM masing - masing dari
Bahagian Keselamatan Pelayaran dan Komunikasi
Maritim serta Bahagian Pengurusan Trafik dan
Bantuan  Pelayaran  menyampaikan  taklimat
mengenai kepelbagaian dan peranan penting
sistem dan alat bantuan pelayaran yang direka
cipta untuk membantu pelaut belayar dengan
selamat melalui laluan pelayaran di Malaysia
kepada pegawai - pegawai Jabatan Pengairan dan
Saliran bagi memastikan perdagangan maritim

melalui pengangkutan laut berjalan dengan selamat

dan efisien.

INSIDEN KAPAL KONTENA KMTC

SHENZHEN TERBAKAR - JABATAN

LAUT MALAYSIA (JLM) AKTIFKAN
BILIK GERAKAN

13 Ogos 2023 - YBrs Kapten Mohamad Halim bin Ahmed,
Ketua Pengarah Laut Malaysia melawat Bilik Gerakan
Pengurusan Trafik - Vessel Traffic System (VTS) Kelang yang
diaktitkan untuk membantu koordinasi operasi memadam
kebakaran kapal kontena di atas. JLM telah mengatur gerak
kapal pelbagai fungsi miliknya - POLARIS bagi membantu 3

bot tunda pihak berkuasa pelabuhan - Lembaga Pelabuhan
Kelang dalam operasi memadam kebakaran kapal kontena
tersebut.

INSIDEN KAPAL KONTENA KMTC
SHENZHEN TERBAKAR - ASAP MASIH
KELIHATAN

13 Ogos 2023 - YBrs Tn Fakhrul Anwar bin Abu
Hasan, Timbalan Pengarah Laut Wilayah Tengah
(Pengurusan) bersama Encik Mohd Abdul Hakim Bin
Che Mohd Nor, Ketua Pejabat Laut Negeri Sembilan
mengetuai pasukan siasatan JLM Wilayah Tengah
yang dibentuk bagi meneliti punca sebenar insiden
kebakaran kapal kontena di atas. Kepulan asap
masih dilihat keluar dari kontena di atas kapal dan
pasukan Jabatan Bomba dan Penyelamat Malaysia
masih memerlukan khidmat kapal pelbagai fungsi
JIM - POLARIS untuk membantu kerja - kerja

mengawal dan memadam kebakaran.

LAWATAN PESERTA INTERNATIONAL
MARITIME SEARCH AND RESCUE
COORDINATION COURSE KE VTS

KLANG, JABATAN LAUT MALAYSIA

16 Ogos 2023 - Vessel Traffic Services (VTS) Klang
telah menerima lawatan rasmi daripada Peserta
Kursus “INTERNATIONAL MARITIME SEARCH AND
RESCUE COORDINATION COURSE" yang dianjurkan
oleh Agensi Penguatkuasaan Maritim Malaysia
(APMM) dibawah Third Country Training Programme
(TCTP) Capacity Enhancement For Coast Guard
Officers; dengan kerjasama, Kementerian Luar
Negeri dan Japan International Cooperation Agency
(JICA) telah disambut oleh En Mohd Hisham Bin
Rubani, Ketua Penolong Pengarah Kanan Unit
Perkhidmatan Trafik dan En Mohd Azrul Bin Abu
Bakar Penyelia VIS Klang.  Lawatan ini juga
bertujuan untuk mendapatkan pendedahan dan
pengetahuan kepada peserta kursus mengenai
peranan yang dipraktikkan oleh VTS Klang dalam
membantu dan memantau situasi kecemasan yang
berlaku khususnya di Perairan Selat Melaka.

SAMBUTAN HARI WORLD MARINE
AIDS TO NAVIGATION 2023 RAI
PERANAN PENTING
VESSEL TRAFFIC SERVICES (VTS)

14 Ogos 2023 - Tn Hairizam bin AlBukhari, mantan
Pengarah Bahagian Pengurusan Trafik dan Bantuan
Pelayaran bersama pegawai - pegawai kanan JLM
mengadakan lawatan kerja ke pusat kawalan
Vessel Traffic Services (VTIS) MPA Singapura,
manakala wakil Wartsila Asia Pasifik, En Antoine
Gatinaud mengadakan lawatan kerja ke pusat
kawalan VTS Port Klang. Malaysia yang terpilih
semula sebagai Ahli Majlis International Association
of Marine Aids to Navigation and Lighthouse
Authority (IALA) untuk penggal ke-empat berturut-
turut sehingga 2027 mengiktiraf sambutan WATON
Day sebagai menambahbaik persepsi VIS sebagai
alat bantuan pelayaran yang moden, berteknologi
tinggi dan menyokong perkembangan terkini semua
bidang digital seiring dengan alat bantuan
pelayaran tradisional yang lain seperti rumah api,

tandarah suar dan boya suar.

TINDAKAN JABATAN LAUT
MALAYSIA SUSULAN INSIDEN KAPAL
JUPITER (IMO: 9087611) TERBAKAR DI

HAD PELABUHAN LINGGI,

PERAIRAN NEGERI SEMBILAN

17 Ogos 2023 - Jabatan Laut Malaysia (JLM) melalui
JIM Wilayah Tengah telah menubuhkan satu pasukan
penyiasat yang diketuai oleh Nor Haslinda Binti Bashir,
Penolong Pengarah Kanan, Pejabat Laut Selangor.

Pasukan ini telah melakukan pemeriksaan ke atas

Kapal JUPITER dan mendapati kemungkinan besar
kebakaran berpunca daripada litar pintas di dalam
bahagian forecastle deck kapal JUPITER. Ketua
pasukan penyiasat telah mengarahkan pemilik kapal
untuk mendapatkan khidmat pemeriksaan yang

diiktiraf untuk mendapatkan laporan penuh berkenaan

insiden kebakaran tersebut.

PROMOSI SAMBUTAN WORLD MARINE
AIDS TO NAVIGATION DAY 2023 DI
RADIO MELAKA FM

17 Ogos 2023 - Tuan Haji Mohd Hafiz bin Abdul Majid,
Pengarah Bahagian Pengurusan Trafik dan Bantuan
Pelayaran (BPTBP), Jabatan Laut Malaysia telah hadir
ke Studio MELAKA FM berhubung Sambutan World
Marine Aids to Navigation Day 2023 (WATON DAY
2023).

Sambutan WATON DAY 2023 kali ini akan diadakan
pada 19 dan 20 Ogos 2023 (Sabtu dan Ahad)
bertempat di Rumah Api Tanjung Tuan, Alor Gajah
Melaka dan Pantai Cermin Port Dickson, Negeri
Sembilan yang akan dirasmikan oleh YBrs. Kapten
Mohamad Halim bin Ahmed, Ketua Pengarah Laut
Malaysia.

SES|I TAKLIMAT DAN LIBAT URUS
BAGI PENGAUDITAN DI BAWAH IMO
MEMBER STATE AUDIT SCHEME
(IMSAS) KEPADA JABATAN LAUT
WILAYAH TENGAH

18 Ogos 2023 - Satu sesi taklimat dan libat urus bagi
pengauditan di bawah IMO Member State Audit
Scheme (IMSAS) telah diadakan pada 18 Ogos 2023
di Jabatan Laut Wilayah Tengah (JLWT). Sebanyak 9
instrumen mandatori di bawah International Maritim
Organization  (IMO) akan fterlibat  sepanjang
pengauditan yang akan dilaksanakan pada bulan
September 2023.

SAMBUTAN KEBANGSAAN HARI
WORLD MARINE AIDS TO NAVIGATION
2023 (HARI WATON 2023) - PUSPANITA
KEMENTERIAN PENGANGKUTAN DIBERI

KESEDARAN PERANAN PENTING ALAT
BANTUAN PELAYARAN

18 Ogos 2023 -  YBhg Datin Poovai a/p
Karuppanna, Pengerusi PUSPANITA Kementerian
Pengangkutan Malaysia bersama ahli - ahli beliau
diberi taklimat mengenai kepentingan peranan alat
bantuan pelayaran oleh Cik Siti Umainah binti
Abdul Azit, pegawai kanan Bahagian Pengurusan
Trafik dan Bantuan Pelayaran sempena Hari WATON
2023 di Rumah Api Tanjung Tuan, Melaka
Bandaraya Bersejarah. Sambutan Hari WATON
2023 akan diadakan pada 19 dan 20 Ogos 2023 di
Rumah Api di atas dan Pantai Chermin, Port
Dickson.

SAMBUTAN HARI WORLD MARINE
AIDS TO NAVIGATION 2023 (WATON
2023) DAN PERLINDUNGAN SIPADAN

18 Ogos 2023 - En Burhanuddin bin Abdullah,
Timbalan Pengarah Bahagian Pengurusan Trafik dan
Bantuan Pelayaran bersama pegawai kanan JLM lain
memeriksa tapak baru tandarah suar Pulau Sipadan,
Sabah yang perlu dibina semula bagi mencegah
kapal kandas di terumbu karang akibat perubahan
garis persisir pantai. Alat bantuan pelayaran seperti
tandarah suar Sipadan ini semakin banyak diintegrasi
dengan pelbagai inisiatif bertujuan untuk memelihara
ekosistem marin seperti Pulau Sipadan yang telah
disenaraikan sebagai salah satu destinasi utama

ekopelancongan bertaraf antarabangsa.

SAMBUTAN WORLD MARINE AID TO
NAVIGATION DAY 2023 DI RUMAH API
TANJUNG TUAN

19 Ogos 2023 - YBrs. Kapten Mohamad Halim bin
Ahmed, Ketua Pengarah Laut, Jabatan Laut
Malaysia telah merasmikan sambutan WATON DAY
2023 bertempat di Rumah Api Tanjung Tuan,
Melaka pada 19 Ogos 2023.

WATON DAY mula disambut pada 1 Julai setiap
tahun  sejok  tahun 2019 selaras dengan
pengisytiharan oleh International Association of
Marine Aids to Navigation and Lighthouse
Authorities (IALA). Tujuan sambutan WATON ini
dianjurkan adalah sebagai satu usaha untuk
meningkatkan ~ pengetahuan  dan  memberi
pendedahan kepada masyarakat umum berhubung

kepentingan serta fungsi alat bantuan pelayaran.

Turut hadir pada maijlis ini adalah ahli-ahli
Lembaga Dius Api, Pengarah-Pengarah, Pegawai-

Pegawai Jabatan Laut dan Orang Awam.

PROGRAM TANGGUNGJAWAB
SOSIAL KORPORAT (CSR) BEACH
CLEANUP SEMPENA WORLD MARINE
AID TO NAVIGATION DAY 2023
(WATON DAY 2023) DI PANTAI
CERMIN, PORT DICKSON

20 Ogos 2023 - Jabatan Laut Malaysia (JLM) telah
menganjurkan  Program  Tanggungjaowab  Sosial
(CSR) Beach Cleanup di Pantai Cermin, Port Dickson
bermula jam 0830H sehingga 1300H. Program ini
dilaksanakan dengan kerjasama Lembaga Dius Api
(LDA) bertujuan untuk menyumbang kepada usaha
mempromosikan pantai yang bersih, lestari dan
menambah nilai  estetik pesisir pantai  selain
meningkatkan kesedaran terhadap kesan sisa plastik

yang tidak boleh terurai kepada alam sekitar marin.

Program CSR ini dilaksanakan bersempena WATON
DAY 2023 yang telah diadakan pada 19 Ogos 2023
di Rumah Api Tanjung Tuan, Melaka. Pantai Cermin
menjadi lokasi pilihan CSR Beach Cleanup 2023
kerana sampah sarap yang telah dihanyutkan oleh
ombak serta terdampar di pesisir pantai yang
memerlukan  pembersihan  bagi  mengekalkan
keindahan kawasan sekitar; sekaligus menyumbang
secara terus kepada masyarakat setempat selari

dengan konsep tanggungjawab sosial itu sendiri.

Program yang melibatkan seramai lebih 400 orang
peserta telah berjoya mengutip sebanyak 455
kilogram sampah dalam tempoh dua (2) jam. Antara
sampah yang dikutip ialah botol plastik, plastik
pembungkus makanan, kertas, kaca, tali-tali kapal,
kain dan pelbagai lagi. JLM mengucapkan terima
kasih kepada semua yang hadir bagi menjayakan

program ini.

Semoga usaha JLM ini dapat menyumbang kepada
kemakmuran alam semulajadi seterusnya
meningkatkan kualiti persekitaran Pantai Cermin
untuk manfaat masyarakat setempat. JLM sentiasa
komited dalam program-program tanggungjowab
sosial korporat yang dapat menyemarakkan

hubungan baik antara JLM dengan masyarakat.

Edisi Ogos 2023

Jabatan Laut Malaysia

18



KUNJUNGAN HORMAT JABATAN
LAUT MALAYSIA WILAYAH TIMUR KE
AGENSI PENGUATKUASAAN
MARITIM MALAYSIA (APMM),
MARITIME RESCUE SUB CENTRE
(MRSC) KUANTAN, PAHANG

21 Ogos 2023 - Jabatan Laut Malaysia Wilayah Timur
(JLMWT) diketuai oleh Tuan Haji Abdul Majid bin Haji
Rais, selaku Pengarah Laut Wilayah Timur telah
mengadakan  kunjungan  hormat ke  Agensi
Penguatkuasaan Maritim Malaysia (APMM), Maritime
Rescue Sub Centre (MRSC) Kuantan, Pahang. Turut
menyertai kunjungan ini adalah Timbalan Pengarah,
ketua-ketua bahagian, Ketua Pejabat Laut Kuantan
serta pegawai daripada Bahagian Pengurusan Trafik
dan Bantuan Pelayaran (BPTBP) JLMWT.

Sesi kunjungan hormat ini diadakan bertujuan untuk
mendapat penerangan berkaitan operasi mencari dan
menyelamat (SAR) di Wilayah Timur dan tindakan
kecemasan insiden di laut. la juga merupakan inisiatif
JLMWT dalam proses merangka penubuhan Vessel
Traffic Services (VTS) di perairan Timur.

MRSC KUANTAN
AGENS! PENGUATKUASA AN MARITIM MALAYSIA

IMSAS : INTERNATIONAL MARITIME
ORGANIZATION (IMO) MEMBER
STATE AUDIT SCHEME - MALAYSIA
TEKAD LULUS CEMERLANG

22 Ogos 2023 - YBrs. Kapten Mohamad Halim bin
Ahmed,  Ketua  Pengarah  Laut  Malaysia
menyampaikan taklimat status persiapan Malaysia
kepada YBhg Dato' Normah binti Osman, Timbalan
Ketua Setiausaha Dasar Kementerian
Pengangkutan Malaysia selepas pasukan  Audit
Dalam IMSAS beliau usai melaksana beberapa siri
audit ujian (mock audit) ke atas agensi - agensi
berkepentingan seperti Pusat Hidrografi Nasional
(PHN), Lembaga Pelabuhan Kelang (LPK), Jabatan
Meteorologi  Malaysia (METMalaysia). Malaysia
tekad lulus cemerlang semasa audit IMSAS
Malaysia sebenar dari IMO yang dijadual pada 2 -
11 September 2023 awal bulan hadapan, sekaligus
mengukuhkan kedudukan Malaysia sebagai Ahli
Maijlis IMO.

MESYUARAT PENDIDIKAN DAN
LATIHAN MARITIM KEBANGSAAN

25 Ogos 2023 - NMET ‘23 dianjurkan oleh Jabatan
Laut Malaysia (JLM) dengan kerjasama Kumpulan
Wang Pusat Perdagangan Laut (KWPPL) dan
Persatuan Pendidikan & Latihan Maritim Malaysia

(MyMET) memacu objektif utama mengemas kini
dan menyelaras semula sukatan kandungan latihan
pelaut lanjutan daripada pindaan Model Kursus
IMO. NMET juga membincangkan  aspek

pembangunan kerjaya pelaut sejajar dengan

aspirasi indikator Pelan Induk Perkapalan Malaysia.
Program tahunan ini dipengerusikan oleh Pengarah
Bahagian Pembangunan Perkapalan & Pelaut JLM,
Ts. Dr. Julyus Melvin Mobilik di sesi utama. Turut
menyertai NMET ‘23 ini ialah pegawai-pegawai
JIM, serta wakil-wakil MOT, MATRAIN, MIMA,
MyMET, NUSPM dan IKMAL. Terdapat empat (4)
Kumpulan Kerja yang dibentuk memperhalusi topik

navigasi, kejuruteraan, modular/kecekapan dan

pembangunan.

SAMBUTAN HARI KEBANGSAAN 2023 =

- EKSESAIS PENGURUSAN BENCANA “1

FERI PENUMPANG DITINGKATKAN KE
SKALA PENUH

26 Ogos 2023 - En Muhammad Shuhaimi bin Abd
Rahman, Timbalan Pengarah Laut Wilayah Utara
bersama Unit Pengurusan Bencana dan pegawai -
pegawai kanan JLM menyertai Latihan Mencari dan
Menyelamat di Laut Peringkat 3 (Skala Penuh) yang
dilaksana bagi menghadapi jumlah penumpang feri
yang meningkat semasa Cuti Persekolahan sempena
Sambutan Hari Kebangsaan 2023. Latihan Peringkat
3 (Skala Penuh) dengan senario feri bocor di laluan
Lumut - Pangkor Pulau Bebas Cukai dan penumpang
jatuh  laut ini  dijayakan bersama  Agensi
Penguatkuasaan Maritim Malaysia (APMM), operator
feri dan agensi maritim lain dengan penyertaan 120
pelajar institusi pengajian tinggi seperti UniKL, IKM
dan Maritime Education & Training Academy (META)

sebagai penumpang feri yang terkesan.

SEMARAK MERDEKA 2023 SEMAKIN
TERASA

29 Ogos 2023 - YBrs Kapten Mohamad Halim bin
Ahmed, Ketua Pengarah Laut, Jabatan Laut Malaysia
meraikan  Semarak  Merdeka 2023  semasa
Perhimpunan Bulanan lbu Pejabat Laut Malaysia Ogos
2023 yang diserikan dengan acara pakaian berunsur
Kemerdekaan, pemeriksaan kesihatan gigi, teka silang
kata dll. lkrar Rukun Negara juga dilafaz penuh
dengan mukadimah diikuti lima prinsip berkenaan
bagi membangkitkan sifat patriotisme di kalangan
warga JLM

SAMBUTAN HARI KEBANGSAAN
2023 - PERKHIDMATAN TRAFIK
VESEL TETAP BEROPERASI 24 JAM

27 Ogos 2023 - Encik Emizul Fadly bin Masdek
bersama pasukan petugas beliau dari Bahagian
Pengurusan Trafik dan Bantuan Pelayaran memberi
penerangan  mengenai  sumbangan  Pusat
Perkhidmatan Trafik Vesel Pelabuhan Kelang
kepada keselamatan nyawa di Selat Melaka,
efisiensi dan keselamatan pelayaran, perlindungan
kawasan kerja, kawasan pantai serta alam sekitar
marin kepada pelajar Kolej Perikanan Sultan Nazrin
Muizuddin Shah (KPSN), Perak yang melawat Pusat
tersebut. Petugas Pusat ini merupakan wira tidak
didendang yang bertugas secara bergilir - gilir
bagi menyediakan perkhidmatan 24 jam setiap hari
walaupun seluruh Negara akan bercuti bagi
menyambut Hari Kebangsaan Ke - 66 pada 31 Ogos
2023 akan datang.

YB MENTERI PENGANGKUTAN SERU
PEJABAT PERWAKILAN ASING
SOKONG USAHA MALAYSIA KEKAL
AHLI MAJLIS IMO 2024 - 2025

30 Ogos 2023 - YB Tuan Loke Siew Fook, Menteri
Pengangkutan Malaysia mengambil kesempatan
sempena Ambang Merdeka 2023 menyeru Pejabat
Perwakilan Asing menyokong usaha Malaysia untuk
kekal aktif sebagai Ahli Majlis International Maritime
Organization (IMO) bagi penggal ke - 10 berturut -
turut 2024 - 2025. Seramai 180 orang tetamu dari
77 Pejabat Perwakilan Asing di Kuala Lumpur hadir
memberi sokongan di Majlis Resepsi tersebut yang
turut dihadiri YBrs Kapten Mohamad Halim bin
Ahmed, Ketua Pengarah Laut Malaysia dan Timbalan
beliau YBrs Kapten Abdul Samad bin Shaik Osman
bersama pasukan pegawai kanan JLM.

SAMBUTAN HARI KEBANGSAAN
2023 - MELAWAN TUMPAHAN
MINYAK DI LAUT TUGAS WIRA

TIDAK DIDENDANG

29 Ogos 2023 - Pn Rosziyana binti Zain, Ketua
Bahagian Pengurusan Trafik dan Bantuan Pelayaran
bersama pasukan pegawai kanan JLM Wilayah
Utara menerangkan kepentingan alat - alat serta
kerjosama strategik bersama agensi Kerajaan dan
sektor swasta dalam menangani tumpahan minyak
dari kapal di laut. JLM menyeru semua pihak
berkepentingan supaya meningkatkan kapasiti
personel dan keupayaan mobilisasi aset dalam
menangani insiden tumpahan minyak di peringkat
Tier 2 dan Tier 3, selain bertukar - tukar ilmu

pengetahuan dan maklumat untuk mengendalikan

insiden tumpahan minyak berskala besar.

Edisi Ogos 2023

JLM komited pastikan ketersediaan alat bantuan
pelayaran di Selat Melaka

1

vtusan
Malaysia

Sumber :
Utusan Malaysia 19 Ogos 2023

olviol=]o

PORT DICKSON: Jabatan Laut Malaysia (JLm) akan memastikan ketersediaan alat bantuan
pelayaran pada tahap optimum terutamanya di perairan Selat Melaka dalam usaha
mempertingkatkan tahap keselamatan sistem perhubungan laut.

Ketua Pengarahnya, Kapten Mohamad Halim Ahmed berkata, pihaknya juga akan
memberikan perkhidmatan yang cekap dan berkesan kepada aktiviti pelayaran kapal
terutamanya di perairan Selat Melaka.

EDESI > Molaka NS

@ Lebih100kg tali pukat hanyut dikutip di Pantai
@ Cermin

oleh NORAFIDAH ASSAN 20 Ogos 2023 01:34pm Masa membaca: 2 minit

Sumber :
Sinar Harian 20 Ogos 2023

Sebahagian daripada 400 peserta yang terbat dalam CSR aldiviti pembersihan di Pantai Cermin, Port Dickson pada Ahad.

Untuk berita terkini Sinar Harian, ikuti Telegram dan TikTok kami

PORT DICKSON - Tali pukat hanyut antara yang banyak ditemui selain botol. kain dan
bahan berasaskan getah dengan jumilah kutipan sampah sebanyak 455 kilogram di
persisiran Pantai Cermin di sini ketika kerja pembersihan dilakukan pada Ahad.

Ketua Pengarah Jabatan Laut, Kapten Mohamad Halim Ahmed berkata, daripada
jumlah berkenaan, lebih 100 Kilogram tali pukat berjaya dikutip berbanding sampah
lain.



HARI YEBANGSRARAN

“MALAYSIA MADANI : TEKAD PERPADUAN PENUHI HARAPAN"

ey ey
Pengurusan Tertinggi dan Seluruh Warga Jabatan Laut Malaysia

Tanggal 31 Ogos 1957 terpahat dalam sejarah Malaysia moden sebagai tarikh kemerdekaan negara.
Pada tarikh dan hari bersejarah itu, Stadium Merdeka, Kuala Lumpur menjadi saksi pengisytiharan
‘hari pembebasan’ negara dari penguasaan kolonialisme British. Kemerdekaan negara telah
diisytiharkan sendiri oleh Tunku Abdul Rahman Putra Al-Haj dengan membaca teks “Pemasyhuran
Kemerdekaan”, diikuti dengan laungan “Merdeka” sebanyak 7 kali dengan penuh semangat. la
disusuli dengan laungan azan dan upacara menaikkan bendera Persekutuan Tanah Melayu dengan
diiringi nyanyian lagu kebangsaan.

Dalam upacara pengisytiharan kemerdekaan itu, watikah perlembagaan turut diserahkan kepada
Tunku Abdul Rahman yang dibawa dan disampaikan oleh wakil Queen Elizabeth I, Duke of Gloucester.
la sekali gus menandakan pengunduran British dari tanah air kita yang tercinta ini. Peristiwa
bersejarah itu menjadi turning point tanah air kita bebas daripada penguasaan British setelah lebih
170 tahun berada di bawah naungan atau penguasaannya.

Peristiwva yang membangga dan menggembirakan seluruh rakyat Persekutuan Tanah Melayu itu
disaksikan oleh rajaraja Melayu, anggota-anggota kabinet Kerajaan Persekutuan, perwakilan
daripada negara-negara Komanwel dan negaranegara asing serta lebih 20 ribu rakyat Persekutuan
Tanah Melayu. Mereka yang berada di Stadium Merdeka dan di seluruh pelosok tanah air sama-
sama menanti dengan penuh semangat detik 9.30 pagi untuk mendengar perisytiharan
kemerdekaan negara yang disampaikan sendiri oleh ‘bapa kemerdekaan’ negara.

Perisytiharan kemerdekaan negara itu menandakan lahirnya sebuah negara Persekutuan Tanah
Melayu yang merdeka, memiliki perlembagaan dan bebas untuk membentuk kerajaan serta
menentukan masa depan sendiri.

KEMERDEKAAN MELALUI MEJA RUNDINGAN

Mengimbas secara ringkas usaha untuk mendapatkan kemerdekaan negara, sejarah mencatatkan
pada awal tahun 1956 rombongan kemerdekaan yang diketuai Tunku Abdul Rahman Putra Al-Haj
telah berangkat ke London untuk tujuan berunding dengan British yang akhirnya membawa kepada
termeterainya perjanjian kemerdekaan Tanah Melayu pada 8 Februari 1956 yang dibuat di Lancaster
House, London. la ditandatangani antara YTM Tunku Abdul Rahman Putra Al-Haj, Ketua Menteri
Persekutuan Tanah Melayu bagi pihak kerajaan Persekutuan Tanah Melayu dengan wakil kerajaan
British, Mr.Alan Lennox Boyd, Setiausaha Negara Tanah Jajahan British.

Pada 20 Februari 1956, Padang Bandar Hilir Melaka menjadi saksi menyambut kepulangan
rombongan kemerdekaan tersebut dan Tunku Abdul Rahman sendiri telah mengisytiharkan Tanah
Melayu akan merdeka pada 31 Ogos 1957. Nyatalah bahawa negara kita merdeka melalui
perundingan, bukannya melalui pertumpahan darah. Usaha untuk memperjuangkan kemerdekaan
negara ini dilakukan melalui kerjasama antara orang Melayu, Cina dan India melalui Parti Perikatan
(UMNO, MCA dan MIC). Malah, suara memperjuangkan kemerdekaan tanah air ini membabitkan
setiap golongan masyarakat iaitu pihak istana, guru, wartawan, sasterawan, agamawan, penulis,
pelajar, pensyarah universiti dan ahli politik.

Suara memperjuangkan kemerdekaan negara ini dilakukan melalui gerakan nasionalisme secara
menyeluruh pada awal abad ke-20. Sebelum itu, penentangan terhadap British telah dilakukan oleh
pemimpin-pemimpin dan rakyat tempatan seperti di Perak, Terengganu, Kelantan dan Negeri
Sembilan sejak abad ke-19.

31 0GOS SEBAGAI HARI KEBANGSAAN

Sebagai peristiwa kenegaraan yang penting dan signifikan buat negara maka pada tarikh 31 Ogos
saban tahun rakyat Malaysia akan meraikan Hari Kemerdekaan yang juga dikenali sebagai Hari
Kebangsaan. la akan disambut dengan penuh semangat patriotik dengan pelbagai acara diatur
dengan penuh meriah mengikut tema yang ditetapkan. Pada tahun ini, seluruh rakyat Malaysia
termasuk yang berada di luar negara akan menyambut hari kebangsaan Malaysia yang ke-66
bertemakan “Malaysia MADANI: Tekad Perpaduan, Penuhi Harapan”.

Tema tersebut melambangkan tekad serta komitmen pemimpin bersama rakyat sebagai satu
bangsa Malaysia yang memiliki sesmangat perpaduan yang tinggi, bersatu padu serta aman dan
sejahtera. Sayugia diingat bahawa sepanjang bulan Ogos sehingga 16 September (sambutan Hari
Malaysia) dianggap sebagai bulan kebangsaan yang akan dipenuhi dengan pelbagai aktiviti.

Sepanjang bulan kebangsaan ini rakyat di seluruh pelosok negara wajar mengibarkan Jalur
Gemilang dengan menggantungkan bendera Malaysia itu pada bangunan-bangunan, rumah-
rumah kediaman atau kenderaan masing-masing. la sebagai tanda menzahirkan semangat
patriotik serta kegembiraan menyambut hari kemerdekaan negara, sekali gus dapat menanamkan
sifat sayangkan negara dalam diri rakyat Malaysia, khususnya generasi muda yang menjadi penentu
dan penerus kelangsungan negara bangsa Malaysia yang merdeka dan berdaulat.

RAKYAT MALAYSIA LUAR NEGARA SEMARAKKAN HARI KEBANGSAAN

la boleh dibuat secara sederhana namun
mesejnya adalah untuk mezahirkan

Sambutan hari kebangsaan bukan sahaja
disambut oleh rakyat yang berada dalam

negara tetapi ia wajar disambut oleh rakyat
Malaysia yang berada di luar negara.
Maknanya, di mana jua rakyat Malaysia berada,
maka mereka turut menyemarakkan sambutan
hari kebangsaan dengan semangat patriotisme
yang membara. Ramai rakyat Malaysia yang
berada di luar negara sama ada atas urusan
melanjutkan pengajian, bekerja, melancong
atau menetap di luar negara.

Justeru, walaupun tidak berada di tanah
kelahiran, mereka boleh sama-sama
menyemarakkan sambutan hari kebangsaan
negara menerusi pelbagai acara program yang
mereka atur sendiri secara berkelompok

kebanggaan dan membangkitkan semangat
patriotik dalam kalangan rakyat Malaysia yang
berada di luar negara. Bagi penuntut Malaysia
yang berada di luar negara, mereka boleh
mengambil inisiatif menganjurkan sambutan
kemerdekaan dengan menganjurkan aktiviti
kenegaraan seperti program Bicara Siswa,
Perhimpunan Mahasiswa Malaysia Merdeka,
Pidato Kemerdekaan dan sebagainya.

Pihak penganjur juga perlu menyemarakkan
lagi aktiviti tersebut dengan kibaran Jalur
Gemilang bagi menzahirkan perasaan bangga
dengan bendera kebangsaan kita.

Aktiviti  ini  juga dapat
membangkitkan kesedaran rakyat Malaysia
yang berada di luar negara tentang
kedudukannya sebagai warganegara Malaysia
yang tetap cinta dan setia kepada tanah
airnya.

mewujud  dan

Selain itu, semua rakyat Malaysia tanpa
mengira etnik atau kaum yang berada di luar
negara atas apa jua urusan yang tidak
bercanggah dengan undang-undang boleh
juga memanfaatkan kemudahan teknologi
maklumat (IT) dengan menghasilkan video
pendek dan poster secara digital yang
berkaitan sambutan hari kebangsaan mengikut
tema yang ditetapkan.

Video-video pendek dan poster-poster secara
digital itu boleh diviralkan melalui pelbagai
platform media sosial seperti Facebook,
Instagram, Tiktok dan sebagainya untuk tujuan
menyemarakkan lagi sambutan hari
kemerdekaan negara.

Mereka juga boleh menyelitkan acara lain
seperti berkaraoke lagu-lagu patriotik di maijlis-
maijlis perhimpunan menyambut kemerdekaan
negara yang mereka atur sendiri di negara-
negara mereka berada. Aktiviti-aktiviti begini
akan dapat mencetuskan rasa kegembiraan
dan kebanggaan menyambut hari kebangsaan
dalam kalangan rakyat Malaysia yang berada
di luar negara dan yang berada di tanah air.

Perkumpulan  atau  perhimpunan  rakyat
Malaysia yang pelbagai kaum di luar negara
menyambut hari kebangsaan itu dapat
menggambarkan kehidupan yang harmoni,
saling mengasihi dan bersatu hati walaupun
berada di luar negara.

Kedutaan Malaysia di luar negara juga perlu
menjadi  saluran  penting = menganjurkan
program sambutan hari kebangsaan negara
untuk rakyat Malaysia di luar negara. Apa yang
kita harapkan ialah tradisi ini dikekalkan setiap
kali menjelang 31 Ogos kerana sambutan
seperti ini membuktikan bahawa kedutaan kita
bersikap cakna dan mengambil berat terhadap
rakyat Malaysia yang berada di luar negara.

Kesimpulan, dalam menyambut dan meraikan
sambutan  hari  kebangsaan atau  hari
kemerdekaan negara, seluruh rakyat Malaysia
sama ada yang berada di dalam negara atau
di luar negara perlu menyambutnya dengan
penuh semangat patriotik serta menghargai
pengorbanan serta perjuangan tokoh-tokoh
pejuang kemerdekaan dan para perajurit
negara terdahulu.

BAHAN - BAHAN:

fre

DAPUR JLM

Bahan-bahan untuk ayam goreng:

Y2 ekor ayam
1 sudu kecil garam
1 sudu kecil serbuk kunyit

% sudu kecil serbuk lada hitam 777/WM/ M"/Vmé C‘Z’Z‘:’ /C/%"/W/

1 sudu besar kicap pekat manis

1 sudu besar kicap cair Bahan-bahan untuk lain:
1 sudu besar tepung gandum * Minyak masak
1 sudu besar tepung jagung * 3 ulas bawang putih

¢ 1-2 biji bawang merah kecil

Bahan-bahan untuk kuah:

ok e 2 inci halia
1 sudu besar tepung jagun
GRS e % sudu kecil serbuk lada hitam
2 sudu besar sos tiram

* 1pokok daun bawang
Y2 cawan air

* 5 tangkai cili kering
1 sudu besar kicap pekat manis

* Lada benggala

o Sedikit air untuk kuah

CARA PENYEDIAAN: » Garam secukup rasa

Cara-cara untuk goreng ayam:

Potong ayam kepada kiub kecil.
Masukkan garam, sebuk kunyit, serbuk lada hitam, kicap pekat manis, kicap cair dan gaul sebati.
Taburkan tepung gandum dan tepung jagung. Gaul sekata.

Panaskan minyak dan goreng ayam sehingga masak keperangan.

Cara-cara untuk kuah:

Bancuh tepung jagung, sos tiram, air dan kicap pekat. Kacau sehigga larut

Panaskan miyak dan tumis hirisan bawang merah kecil, bawang putih dan halia.

Masukkan cili kering (yang telah direndam air panas) dan kacau 2-3 minit.

Masukkan hirisan daun bawang (bahagian putih), serbuk lada hitam dan ayam goreng. Kacau sekata.

Masukkan lada benggala, bancuhan tepung jagung tadi, air, hirisan daun bawang (bahagian hijau) dan garam.

Hidang bersama nasi putih panas dan telur goreng.

